
YR ADOLYGIAD ANNIBYNNOL O ELFEN CYMRU GYFAN CYNLLUN GLASTIR CYLCH GORCHWYL

Cyflwyniad

Ar 23 Tachwedd, cyhoeddodd Elin Jones, y Gweinidog dros Faterion Gwledig, y byddai'n comisiynu adolygiad annibynnol o Elfen Cymru Gyfan cynllun Glastir. Diben yr adolygiad yw dysgu gwersi ymarferol o'r cylch ceisiadau cyntaf fel y gellir eu hadlewyrchu yn y cylchoedd a ddaw, yn ogystal ag yn ôl-weithredol yn achos y ceisiadau cyfredol. Nid yw egwyddorion Glastir na chanlyniadau'r cynllun yn cael eu hadolygu.   

Cylch Gorchwyl

Yng ngoleuni'r ceisiadau a ddaeth i law, yn ogystal â phrofiad ffermwyr o'r cylch ceisiadau cyntaf i ymuno ag Elfen Cymru Gyfan cynllun Glastir yn 2012, gwaith y Grŵp Adolygu fydd:

· Ystyried y broses o wneud cais, gan gynnwys pa mor hawdd ydyw i ffermwyr a pha mor berthnasol yw'r wybodaeth a roddwyd iddynt er mwyn iddynt allu gwneud penderfyniadau doeth;

· Ystyried hyd a lled y gweithgarwch sydd ei angen o dan bob amod, a'r trothwy taliadau;

· Archwilio'r agweddau ymarferol ar gyflawni'r amodau ar y fferm, a pha mor berthnasol ydynt;

· Archwilio sut y gallai newidiadau i'r amodau presennol olygu eu bod yn fwy ymarferol a hyblyg i ffermwyr;

· Ystyried y graddau y mae'r amodau presennol yn diogelu'r canlyniadau amgylcheddol a sicrhawyd gan y cytundebau Tir Gofal a Tir Cynnal estynedig, y tu hwnt i'r dyddiad y maent yn dod i ben; 

· Ystyried rhagor o amodau a gweithgarwch ar y fferm y dylid eu cynnwys yn yr Elfen Cymru Gyfan, a gwneud argymhellion ynghylch hynny;
· Paratoi asesiad "gwersi a ddysgwyd" o gylch ceisiadau cyntaf Glastir, gan roi sylw i gyngor a chyfarwyddyd Llywodraeth Cynulliad Cymru ac adborth gan ffermwyr;
· Gwneud argymhellion er mwyn llywio'r cylch ceisiadau nesaf yn 2011; a fydd hefyd yn cael eu cyflwyno'n ôl-weithredol i'r ceisiadau presennol.
· Adrodd erbyn diwedd mis Chwefror 2011.
Wrth gynnal ei waith, bydd y Grŵp Adolygu angen sicrhau y gellir dangos yn glir bod yr holl argymhellion yn gwella'r modd y cyflawnir canlyniadau Glastir, eu bod yn cyd-fynd â gofynion y Comisiwn Ewropeaidd fel y'u nodir yn Rheoliadau'r Cyngor 1698/2005 (fel y'u diwygiwyd) a 1974/2006 (yn enwedig o ran sicrhau canlyniadau amgylcheddol fel y'u diffiniwyd yn erthygl 5.3.2.1.4 o Atodiad 2), ynghyd â pherthnasedd, prosesau rheoli, canlyniadau a thaliadau. Bydd unrhyw argymhellion i gyflwyno rhagor o amodau neu i ddiwygio'r amodau presennol angen egluro'r achos o blaid newid a'r sail dros gyfrifo'r trothwy talu.
Aelodaeth

Bydd y Grŵp Adolygu'n adrodd yn uniongyrchol i'r Gweinidog dros Faterion Gwledig, a bydd yn cynnwys:

Cadeirydd:  

Rees Roberts, Cynhyrchwr da byw

Aelodau:  

Arfon Williams, Cyswllt Amgylchedd Cymru

Aled Rees, Sector godro

Keri Davies, Sector organig

Penri James, Academydd annibynnol

Bernard Llewellyn, NFU

Dafydd Jarrett, NFU

Richard Vaughan, FUW

Rhian Nowell-Phillips, FUW

Marc Jones, CFfI

Sue Evans, Cymdeithas Tir a Busnes Cefn Gwlad

Swyddogion yr Adran Materion Gwledig, Llywodraeth Cynulliad Cymru, fydd yn darparu'r ysgrifenyddiaeth. 

Cefndir

Ym mis Mai 2009, cyhoeddodd y Gweinidog dros Faterion Gwledig y byddai'r cynllun Glastir yn cael ei gyflwyno o 2012 ymlaen. Byddai Glastir yn ffordd newydd o gefnogi gweithgarwch ar y fferm i reoli tir yn gynaliadwy. Byddai'n gwneud hyn yng ngoleuni cytundeb Archwiliad Iechyd PAC 2008, a oedd yn dangos ymrwymiad cadarnach gan yr Undeb Ewropeaidd i fynd i'r afael â heriau'r newid yn yr hinsawdd.

Mae cynllun Glastir yn cynnwys:

· Elfen Cymru Gyfan, a fydd yn weithredol o 2012 ymlaen

· Elfen Wedi'i Thargedu, a fydd yn weithredol o 2013 ymlaen

· Elfen Tir Comin

· ACRES (Cynllun Lleihau Carbon Amaethyddol), a fydd yn weithredol o 2012 ymlaen

· Creu Coetiroedd Newydd, a fydd yn weithredol o 2011 ymlaen.

Yr Adran Materion Gwledig 

Llywodraeth Cynulliad Cymru

Ionawr 2010

